
Жоба туралы қысқаша ақпарат

Жоба аты Дилатонды қара құрдымдардың бақыланатын 
белгілерін зерттеу.

Жоба өзектілігі Бұл жоба дилатондық қара құрдымдардың ерекше 
қасиеттерін іздеу мен олардың бақылау арқылы 
анықталу параметрлерін зерттеуге бағытталған. Бұл 
аккрециялық дискілердің сипаттамаларын есептеу, 
квазипериодтық осцилляция жиіліктерін талдау және 
дилатондық қара құрдымдардың көлеңкелерін 
компьютерлік модельдеу арқылы жүзеге асырылады. 
Осы зерттеулер фотондық сфералар радиустары мен 
көлеңке қарқындылығы сияқты параметрлерді Event 
Horizon Telescope телескоптар желісінен алынған 
бақылау деректерімен компьютерлік модельдеу 
нәтижелерін салыстыру арқылы нақты анықтауға 
мүмкіндік береді. Бұл мәселенің шешімі балама 
гравитация теорияларының параметрлерін шектеуге 
көмектесіп, қара құрдымдардың қасиеттерін 
тереңірек түсінуге жол ашады.

Жоба мақсаты Жобаның мақсаты – дилатонды қара құрдым кеңістік-
уақытындағы аккрециялық дискілердің, 
квазипериодтық осцилляциялардың және 
көлеңкелерінің сипаттамаларын аналитикалық және 
сандық түрде зерттеу.

Жоба міндеттері 1. Новиков-Торн-Пейдж моделін пайдалана отырып, 
аккрециялық дискілердің сипаттамаларын, атап 
айтқанда, орталыққа ең жақын тұрақты шеңбер 
тәрізді орбитасының радиусын, сәулелену ағынын, 
дифференциалды және спектралды жарқырауын 
есептеу.

2. Дилатондық қара құрдымдардың айналасындағы 
аккрециялық дискілерде бөлшектердің негізгі 
жиіліктерін зерттеу. Стелла-Вьетри релятивистік 
прецессия моделіне негізделіп, бақылауға алынған 
квазипериодтық осцилляциялар арқылы қара құрдым 
параметрлерін анықтау.

3. Жарық бөлшектері үшін геодезиялық теңдеулерді 
шешіп, фотондық сфералар радиустарын және 
сферикалық аккреция жағдайында дилатондық қара 
құрдымдардың көлеңкелерінің меншікті 
қарқындылығын есептеу.

Күтілетін және қол жеткізілген 
нәтижелер

Күтілетін нәтижелер

1. Аккрециялық диск ішіндегі бөлшектердің 
орбиталық параметрлері, атап айтқанда, бұрыштық 



жылдамдық, импульс моменті, энергия және тиімді 
потенциал есептеледі. Осы параметрлер негізінде 
тұрақты шеңбер орбиталарының тұрақтылығы, ең 
жақын тұрақты орбитаның радиусы, сәулелену ағыны 
және жарқырауы Новиков-Торн-Пейдж моделін 
қолдану арқылы талданады.

2. Дилатондық қара құрдымдардың метрикасындағы 
негізгі эпициклдік жиіліктер анықталады, ал 
релятивистік прецессия моделі негізінде 
квазипериодтық осцилляциялар бойынша теориялық 
модельдеу мен бақылау деректері салыстырылады. 
Мұндай дереккөздер ретінде GRO J1655-40, XTE 
J1550-564 және GRS 1915+105 сияқты қара құрдым 
параметрлерін анықтау күтіледі.

3. Фотондық орбиталардың радиустары және 
нысаналау параметрлері есептеледі. Сфералық 
аккреция жағдайында дилатондық қара 
құрдымдардың көлеңкелерінің көрінетін 
қарқындылығы, көлеңке жарқырауы және фотон 
сақинасы зерттеледі. Event Horizon Telescope 
телескопының Sgr A* және M87* нысандарына 
бақылаулары дилатондық қара құрдымдардың 
параметрлерін шектеу үшін қолданылады.

Қолдану Отандық және шетелдік зерттеу ұжымдары, теориялық 
астрофизика және жоғары энергиялар астрофизикасы 
салаларында  жұмыс  істейтін  магистранттар  мен 
докторанттар.  Нәтижелер  жалпы  салыстырмалылық 
теориясы және теориялық астрофизика салаларында 
пайдалы болады

Нақты аналогтармен 
салыстырғандағы 
артықшылығы

Бұл жобаның бұрын жүргізілген зерттеулерден 
айырмашылығы — дилатонды қара құрдымдардың 
кеңістік-уақытындағы аккрециялық дискілерді, 
квазипериодтық осцилляцияларды және қара құрдым 
көлеңкелерін зерттеудегі кешенді тәсіл болып 
табылады. Аккрециялық дискілердегі бөлшектердің 
орбиталық параметрлеріне және олардың сәулелену 
сипаттамаларына әсеріне қатысты жаңа деректер алу 
жоспарлануда. Сонымен қатар, алғаш рет Sgr A* және 
M87* сияқты нысандар үшін EHT бақылауларын 

ескере отырып, дилатонды қара құрдым 
көлеңкелеріне талдау жасалады

